Na osnovu člana 56. i 70. Zakona o organizaciji organa uprave Federacije BiH („Službene novine Federacije BiH“, broj: 35/05), a u skladu sa članom 37., tačka 3. Zakona o raseljenim licima i povratnicima u Federaciju BiH i izbjeglicama iz BiH („Službene novine Federacije BiH“, broj: 15/05), odredbama Uputstva o provođenju procedura za odabir korisnika programa pomoći u obnovi stambene jedinice u svrhu povratka („Službeni Glasnik BiH“, broj: 25/04) i u skladu sa Programom utroška sredstava Ministarstva za socijalnu politiku, zdravstvo, raseljena lica i izbjeglice sa ekonomskog koda 614 200 – Tekući transferi pojedincima (JAM 001-Izdaci za raseljena lica, JAM 002-Za projekte održivog povratka u BPK) za 2012.godinu („Službene novine Bosansko-podrinjskog kantona Goražde“, broj: 8/12), Ministrica za socijalnu politiku, zdravstvo, raseljena lica i izbjeglice Bosansko - podrinjskog kantona Goražde, d o n o s i :

O D L U K U

o poništenju Javnih poziva

Član 1.  
Poništavaju se Javni poziv za podnošenje zahtjeva/projekata za poboljšanje položaja raseljenih lica koja se nalaze na prostoru Bosansko-podrinjskog kantona Goražde i povratnika  iz FBiH u susjedne opštine RS-a, za sredstva predviđena Programom utroška sredstava Ministarstva za socijalnu politiku, zdravstvo, raseljena lica i izbjeglice sa ekonomskog koda   614 200 – Tekući transferi pojedincima (JAM 001-Izdaci za raseljena lica) za 2012.godinu, i Javni poziv za podnošenje zahtjeva/projekata za poboljšanje položaja povratnika na prostor Bosansko-podrinjskog kantona Goražde, za sredstva predviđena Programom utroška sredstava Ministarstva za socijalnu politiku, zdravstvo, raseljena lica i izbjeglice sa ekonomskog koda   614 200 – Tekući transferi pojedincima (JAM 002-Za projekte održivog povratka u BPK) za 2012.godinu, a koji su objavljeni na službenim oglasnim pločama Bosansko-podrinjskog kantona Goražde (26.07.2012.godine), u općinama u sastavu Bosansko-podrinjskog kantona Goražde,  u Službenim novinama Bosansko-podrinjskog kantona Goražde, i na web stranici Vlade Bosansko-podrinjskog kantona Goražde: www.bpkg.gov.ba, te emitovani na programu TV BPK Goražde  u dane 06.08., 13.08., i 20.08.2012.godine.
Član 2.
Sastavni dio ove Odluke je  tekst Poništenja Javnih poziva.

Član 3.
Poništenje Javnih poziva će se istaći na službenim oglasnim pločama Bosansko-podrinjskog kantona Goražde i u općinama u sastavu Bosansko-podrinjskog kantona Goražde, objaviti u Službenim novinama Bosansko-podrinjskog kantona Goražde i na web stranici Vlade Bosansko-podrinjskog kantona Goražde: www.bpkg.gov.ba, te će se  emitovani na programu TV BPK Goražde. 
Član 4.
Za realizaciju ove Odluke zadužuje se Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona Goražde.

Član 5.
Odluka stupa na snagu danom donošenja.
Član 6.
Stupanjem na snagu ove Odluke, stavlja se van snage Odluka Ministarstva, broj: 08-14-1243/12 od 26.07.2012.godine.

O B R A Z L O Ž E NJ E
Po predmetnim Javnim pozivima Ministarstvo je rješenjem broj: 08-14-1243-5/12 od 06.11.2012.godine formiralo Komisiju za provođenje evaluacije, selekcije i odabira aplikacija (zahtjeva/projekata) na iste. Predmetna Komisija je dana 16.11.2012.godine o svom radu sačinila Izvještaj u kome je konstatovala da na pomenute Javne pozive nije bilo dovoljnog broja aplikacija sa kompletnom dokumentacijom o ispunjavanju općih, odnosno posebnih kriterija iz Javnih poziva, a na osnovu kojih se komisija mogla jasno i nedvojbeno odrediti. Komisija je takođe u Izvještaju, iz naprijed pomenutih razloga predložila i da se ponište pomenuti Javni pozivi, te se na osnovu istog donosi ova Odluka.  

